
Rezime/Abstract

Područje istraživanja rada je finansijski sistem Bosne i Hercegovine sa fokusom na velike bh kompanije i njihov mogući
uticaj na razvoj tržišta kapitala. Finansijski sistem se posmatra skup i aktivnosti i subjekata u procesu finansijske
intermedijacije na nivou jedne zemlje. Teorijski okvir je uspostavljen kroz analizu razvoja i komparaciju različitih
finansijskih sistema, nakon čega je posebno problematiziran koncept finansijskog sistema Bosne i Hercegovine u kontekstu
EU integracija. Finansijski sistemi se u osnovi razlikuju u zavisnosti od toga ko ima vodeću ulogu u kretanju kapitala, a u
finansijski sistem Bosne i Hercegovine karakteriše dominacija banaka. Jedina realna, i efikasnija alternativa
bankocentričnom sistemu je razvoj organizovanog tržišta kapitala. U istraživačkom dijelu rada, prvo su ispitane i potvrđene
teorijske pretpostavke rada, odnosno bankocentričnost i nerazvijenost finansijskog sistema Bosne i Hercegovine, a potom
su analizirani rezultati istraživanja, čiji je opšti cilj bio identificiranje uzroka pasivnosti kompanija na finansijskim tržištima.
Anketiranjem velikih bh preduzeća istražilo se njihovo viđenje tržišta kapitala sa preprekama, i motivima za njihov
angažman u emisionim i investicionim aktivnostima na berzama u BiH. Dokazana je istraživačka hipoteza, da značajnije
učešče velikih bh kompanija na organizovanim tržištima kapitala uticalo na razvoj finansijskog sistema Bosne i
Herecegovine.

